
MINTAQALARNING BARQAROR IQTISODIY 

RIVOJLANISHIDA KICHIK BIZNES VA XUSUSIY 

TADBIRKORLIKNING O‘RNI 
Xujakulova Nigora Rustamovna 

Mirzayev Javoxir To‘lqinovich 

 

РОЛЬ МАЛОГО БИЗНЕСА И ЧАСТНОГО 

ПРЕДПРИНИМАТЕЛЬСТВА В УСТОЙЧИВОМ 

ЭКОНОМИЧЕСКОМ РАЗВИТИИ РЕГИОНОВ 
Хужакулова Нигора Рустамовна 

Мирзаев Джавохир Тулкинович 

 

THE ROLE OF SMALL BUSINESS AND 

PRIVATE ENTREPRENEURSHIP IN THE 

SUSTAINABLE ECONOMIC DEVELOPMENT OF 

REGIONS 
Khujakulova Nigora 

Mirzayev Javokhir 

Annotatsiya. Mazkur maqolada mintaqalarning barqaror iqtisodiy rivojlanishini ta’minlashda kichik biznes va 

xususiy tadbirkorlikning o‘rni va ahamiyati ilmiy-nazariy hamda amaliy jihatdan yoritib berilgan. Kichik biznes 

subyektlarining hududiy iqtisodiyotga ta’siri, bandlikni oshirish, aholi daromadlarini ko‘paytirish, ishlab chiqarishni 

diversifikatsiyalash va innovatsion faollikni rag‘batlantirishdagi roli tahlil qilingan. Shuningdek, mintaqalarda kichik 

biznes va xususiy tadbirkorlikni rivojlantirishga ta’sir etuvchi institutsional, moliyaviy va infratuzilmaviy omillar 

o‘rganilgan. Mintaqalarda kichik biznes va xususiy tadbirkorlikni qo‘llab-quvvatlash mexanizmlarini 

takomillashtirish bo‘yicha ilmiy-amaliy taklif va tavsiyalar ishlab chiqilgan. 

Kalit so‘zlar: kichik biznes, tadbirkorlik, innovatsiya, iqtisodiy rivojlanish, raqobat, ishlab chiqarish, 

samaradorlik, aholi bandligi. 

Аннотatsiя. В данной статье рассматривается роль и значение малого бизнеса и частного 

предпринимательства в обеспечении устойчивого экономического развития регионов с научной, 

теоретической и практической точек зрения. Анализируется влияние малых предприятий на региональную 

экономику, их роль в увеличении занятости, повышении доходов, диверсификatsiи производства и 

стимулировании инновatsiонной деятельности. Также изучаются институциональные, финансовые и 

инфраструктурные факторы, влияющие на развитие малого бизнеса и частного предпринимательства в 

регионах. Разработаны научные и практические предложения и рекомендatsiи по совершенствованию 

механизмов поддержки малого бизнеса и частного предпринимательства в регионах. 

Ключевые слова: малый бизнес, предпринимательство, инновatsiи, экономическое развитие, 

конкуренция, производство, эффективность, занятость населения. 

Abstract. This article discusses the role and importance of small business and private entrepreneurship in 

ensuring sustainable economic development of regions from a scientific, theoretical and practical perspective. The 

impact of small business entities on the regional economy, their role in increasing employment, increasing incomes, 

diversifying production and stimulating innovative activity are analyzed. Institutional, financial and infrastructural 

factors affecting the development of small business and private entrepreneurship in the regions are also studied. 

Scientific and practical proposals and recommendations are developed to improve mechanisms for supporting small 

business and private entrepreneurship in the regions. 

https://ojs.kstu.uz/index.php/ej

▪ KIRISH 

Bugungi globallashuv va raqobatning kuchayishi 

sharoitida mintaqaviy iqtisodiy o‘sishni ta’minlash har 

bir davlat uchun ustuvor vazifa hisoblanadi. Xususan, 

kichik biznes va xususiy tadbirkorlik iqtisodiyotni 

diversifikatsiya qilish, bandlikni oshirish va mintaqalar 

o‘rtasidagi ijtimoiy-iqtisodiy tengsizlikni kamaytirishda 

muhim rol o‘ynaydi. 

Kichik biznes va xususiy tadbirkorlik mintaqaviy 

iqtisodiyotning asosi sifatida mahalliy resurslardan 

samarali foydalanishga, yangi ish o‘rinlarini yaratishga 

va daromadlarni oshirishga yordam beradi. Yirik 

korxonalar bilan solishtirganda, kichik biznes bozor 

talablariga tez moslashishi, innovatsion g‘oyalarni tezkor 

amalga oshirishi va kapital qo‘yilmalarning kamligi bilan 

ajralib turadi. Bu mintaqalarda iqtisodiy faollikni 

oshirish va barqaror o‘sishni ta‘minlashda muhim omil 

hisoblanadi. 

Bundan tashqari, kichik biznes va xususiy 

tadbirkorlik hududlarda raqobat muhitini yaratish, 

mahalliy bozorni yuqori sifatli va arzon mahsulotlar bilan 

to‘ldirish va xizmat ko‘rsatish sohasini rivojlantirish 

orqali turmush darajasini yaxshilaydi. Ayniqsa, qishloq 

joylarda kichik biznesni rivojlantirish migratsiyani 

kamaytirish va kompleks mintaqaviy rivojlanishni 

rag‘batlantirish uchun zamin yaratadi. 

▪ ADABIYOTLAR TAHLILI 

Kо‘plab xorijiy va mahalliy iqtisodchi olimlar 

kichik biznes va xususiy tadbirkorlikning mazmun 

mohiyati, uni rivojlantirishga ta’sir etuvchi omillar, 

kichik biznes subyektlarining iqtisodiyotdagi о‘rni 

hamda ahamiyati tо‘g‘risida ilmiy tadqiqotlar olib 

borilgan. Jumladan, V.Dolyaning “Ensiklopediya 

biznesmena” lug‘atida «Tadbirkor degani yangi bir ishga 

qо‘l urish, uni bajarishga kirishish, qandaydir kattaroq 

ishlarni amalga oshirishdir»-deb ta’rif berilgan bо‘lsa, 

R.Xizrich va M.Piterslar “Tadbirkor, ya’ni о‘ylab ish 

kо‘ruvchi kishi - korxona ishini yurgizishga moyil, 

qobiliyatli, katta hajmdagi ishlarga qо‘l ura oladigan, 

jasur, chо‘rtkesar va bunday ishlarga botir bо‘lgan 

kishidir”-deb ataganlar. Rossiyalik olimlardan 

A.G.Aganbegyan iqtisodiyotda kichik biznes 

subyektlarining iqtisodiyotda mahsulotlar ishlab 

chiqaruvchi, boylik yaratuvchi va xizmat kо‘rsatish 

sohalarini о‘z ichiga oladigan soha ekanligi ammo, unga 

moliya-kredit, birja faoliyati kirmasligini ta’kidlagan 

bо‘lsa, A.Komov о‘zining “Русское экономическое 

общество” jurnalida bergan ilmiy maqolasida kichik 

biznes subyektlarini iqtisodiyotning yirik tarkibiy qismi 

ekanligi va uning rivojlanishida kredit tizimining 

ahamiyati tо‘g‘risida fikr yuritgan. Umuman olganda, 

kishining tadbirkorlik holati - bu tashabbuskorligi, 

novatorligi, manfaatdorligi, ishga eskicha emas, 

yangicha yondashishdir [1]. 

Kichik biznes odatda ishchilar soni, ishlab 

chiqarish hajmi va aylanma mablag‘lar bilan belgilanadi. 

Xalqaro miqyosda kichik biznes 10 dan 50 gacha 

ishchiga ega bo‘lgan korxonalar sifatida belgilanadi, 

garchi bu mezon mamlakatning iqtisodiy rivojlanish 

darajasiga qarab o‘zgaradi. Mashhur iqtisodchilar 

J.Shumpeter, M.Porter va P.Drucker tadbirkorlikni 

iqtisodiy o‘sishning muhim omili deb hisoblashgan. 

Shumpeterning so‘zlariga ko‘ra, tadbirkorlikning asosiy 

maqsadi innovatsiyalarni joriy etish va iqtisodiy tizimni 

yangilashdir [3]. 

▪ TADQIQOT METODOLOGIYASI  

Mazkur maqolada mintaqalarda kichik biznes va 

xususiy tadbirkorlik holati va dinamikasi o‘rganildi va 

tahlil qilindi. Tadqiqot jarayonida fanning dialektika, 

iqtisodiy tahlil qilish, qiyosiy taqqoslash, statistik 

guruhlash, monografik kuzatish, induksiya, deduksiya, 

mantiqiy va abstrakt fikrlash hamda istiqbolli 

bashoratlash usullaridan keng foydalanilgan. 

▪ TAHLIL VA NATIJALAR  

Kichik biznes va xususiy tadbirkorlikning 

iqtisodiy mohiyati bir qancha omillarda namoyon 

bo‘ladi. Mulk munosabatlari nuqtai nazaridan, kichik 

biznes asosan xususiy mulkchilikka asoslangan. Bu 

mulkdorning natijaga bevosita qiziqishini oshiradi va 

ishlab chiqarish samaradorligini oshiradi. Bundan 

tashqari, kichik tadbirkorlar mustaqil ravishda qarorlar 

qabul qiladilar, bozor talabiga tezda moslashadilar va 

resurslardan oqilona foydalanadilar. Bandlik nuqtai 

nazaridan, kichik biznes, ayniqsa, mintaqalarda yangi ish 

o‘rinlarini yaratishda, bandlikning asosiy manbai 

hisoblanadi. Ko‘p sonli kichik biznesning bozorga kirishi 

sog‘lom raqobatni kuchaytiradi, narxlarni 

barqarorlashtiradi va mahsulot sifatini yaxshilaydi. 

Bundan tashqari, kichik biznes o‘zgaruvchan bozor 

sharoitlariga tezda moslashishi va arzon narxlarda o‘z 

yo‘nalishlarini o‘zgartirishi mumkin. Innovatsiyalarni 

kuchaytirish orqali kichik biznes yangi g‘oyalar va 

texnologiyalarni tezda amalga oshirish imkoniyatiga ega 

bo‘ladi, iqtisodiyotda innovatsion rivojlanishni 

rag‘batlantiradi. Kichik biznes hududlarning iqtisodiy 

salohiyatini oshiradi, mahalliy xom ashyoni qayta 

ishlashni osonlashtiradi va ichki bozorni rivojlantiradi. 

Kichik biznes tushunchasi bozor infratuzilmasida muhim 

bo‘g‘in bo‘lib, mintaqaviy resurslardan oqilona 

foydalanish imkonini beradi. Kam kapital qo‘yilmalarni 

talab qiladigan va tezkor qarorlar qabul qiladigan bu 

sub‘ektlar mintaqaviy rivojlanishda muhim rol o‘ynaydi 

[4]. 

Kichik biznes milliy iqtisodiyotning dinamik 

rivojlanishida muhim rol o‘ynaydi. Birinchidan, ular 

ishlab chiqarilgan tovarlar va xizmatlar hajmini 

kengaytirish orqali yalpi ichki mahsulotning o‘sishini 

ta’minlaydi. Ikkinchidan, ular bozor iqtisodiyotida 

raqobatni kuchaytirish va monopoliyalarni cheklashda 

muhim rol o‘ynaydi. Uchinchidan, kichik biznes 

tomonidan to‘lanadigan soliqlar davlat byudjeti 

daromadlarini oshiradi va moliyaviy barqarorlikni 

ta'minlaydi. Kichik biznes yangi ish o‘rinlarini 

yaratishning eng samarali vositasi hisoblanadi [1]. 

O‘zbekistonda ishlaydigan aholining taxminan uchdan 

ikki qismi xususiy tadbirkorlikda band. Bu nafaqat 

ishsizlikni kamaytiradi, balki ijtimoiy barqarorlikni 

mustahkamlaydi va turmush darajasini yaxshilaydi. 

Kichik biznesning moslashuvchanligi ularga yangi 

texnologiyalarni tezroq qo‘llash imkonini beradi. 

Qo‘shma Shtatlardagi Silikon vodiysi bunga yaqqol 

misol bo‘la oladi. Ko‘pgina startaplar dastlab kichik 

biznes sifatida boshlangan va keyinchalik yirik global 

kompaniyalarga aylangan. Kichik biznes mintaqaviy 

iqtisodiy faoliyatni rag‘batlantiradi. Ularning mahalliy 

xom ashyodan foydalanish, mintaqalar o‘rtasidagi 

iqtisodiy tengsizlikni kamaytirish va mintaqaviy sanoatni 

diversifikatsiya qilishdagi roli bebahodir. Kichik biznes 

rivojlangan mamlakatlarda iqtisodiy barqarorlik va 

innovatsion rivojlanishning asosidir. Qo‘shma Shtatlarda 

kichik biznes yalpi ichki mahsulotning 50 foizini va 

bandlikning 52 foizini tashkil qiladi. Yaponiyada ishlab 

chiqarishning 60 foizi kichik biznesga to‘g‘ri keladi. 

So‘nggi yillarda kompleks mintaqaviy rivojlanish 

masalasi iqtisodiy siyosatning muhim sohasiga aylandi. 

Bu jarayonda kichik biznes va xususiy tadbirkorlik 

mintaqaviy iqtisodiyotning moslashuvchan va barqaror 

segmenti sifatida faoliyat yuritadi [6].  

So‘nggi davrda O‘zbekistonda kichik biznes va 

xususiy tadbirkorlikni qo‘llab-quvvatlashga qaratilgan 

keng ko‘lamli institutsional va iqtisodiy islohotlar 

amalga oshirildi. Jumladan, imtiyozli kreditlash 

mexanizmlarini kengaytirish, soliq еngilliklarini joriy 

etish, davlat dasturlari doirasida moliyaviy va tashkiliy 

qo‘llab-quvvatlash choralarini kuchaytirish hamda 

infratuzilmani rivojlantirish orqali hududlarda 

tadbirkorlik muhitini yaxshilashga alohida e’tibor 

qaratildi. Natijada kichik biznes subyektlarining 

mintaqaviy yalpi ichki mahsulotdagi ulushining barqaror 

oshib borishi mazkur sohaning hududiy iqtisodiy o‘sishni 

ta’minlashdagi muhim ahamiyatini tasdiqlaydi.  

Kichik biznes va xususiy tadbirkorlik 

Qashqadaryo viloyatida mintaqaviy iqtisodiyotning 

asosiy tarmoqlari hisoblanadi. Mintaqaviy 

iqtisodiyotning tarmoqlararo tuzilmasida kichik biznes 

sanoat, qishloq xo‘jaligi, savdo va xizmat ko‘rsatish 

sohalarida keng rivojlangan bo‘lib, mintaqaviy yalpi 

mahsulotning katta qismini tashkil qiladi [7]. Xususan, 

kichik sanoat zonalarining yaratilishi mintaqada ishlab 

chiqarishni ko‘paytirishga va eksport salohiyatini 

mustahkamlashga yordam beradi. 

Statistika ma’lumotlariga ko‘ra, 2023-yilda 

Qashqadaryo viloyati yalpi hududiy mahsulotida kichik 

biznes va xususiy tadbirkorlikning ulushi taxminan 55-

57 foizga еtdi. Bu ko‘rsatkich kichik biznes mintaqaviy 

iqtisodiyotda еtakchi o‘rinni egallashini tasdiqlaydi. 

Kichik biznes ham bandlik tuzilmasida muhim rol 

o‘ynaydi, mintaqaning ish bilan band aholisining 

taxminan 70 foizi ushbu sohada band. Kichik biznesning 

investitsiya jarayonlaridagi ulushining ortishi mintaqaviy 

iqtisodiy faollikni mustahkamlaydi. 

▪ XULOSA VA TAKLIFLAR  

Kichik biznes va xususiy tadbirkorlikning 

mintaqaviy iqtisodiy o‘sishni ta’minlash, bandlik va 

farovonlikni oshirish, barqaror va muvozanatli iqtisodiy 

rivojlanishga erishishdagi roli beqiyos ekanligini 

ta’kidlash kerak. 

Kichik biznes turli makroiqtisodiy sharoitlarga va 

bozor iqtisodiyotiga xos talablarga moslashish qobiliyati 

tufayli juda muhim ahamiyatga ega. Iqtisodiyotning turli 

sohalarida kichik biznes va xususiy tadbirkorlikning 

rivojlanishi milliy iqtisodiyotimiz barqarorligini 

ta’minlashda asosiy makroiqtisodiy omil hisoblanadi. Bu 

so‘nggi yillarda kichik biznesning rivojlanishi natijasida 

ularning mamlakat yalpi ichki mahsulotidagi ulushi 

oshgani bilan izohlanadi. Mamlakatning iqtisodiy 

rivojlanish dasturida iqtisodiy o‘sishni ta’minlash, yangi 

ish o‘rinlari yaratish, bandlik muammolarini hal qilish, 

daromad va farovonlikni oshirishda tobora muhim rol 

o‘ynaydigan kichik biznes va xususiy tadbirkorlikni jadal 

rivojlantirish, rag‘batlantirish va qo‘llab-quvvatlashga 

alohida e’tibor qaratilgan.  

Hududlarda kichik biznes va xususiy 

tadbirkorlikning rivojlanish jarayoni ko‘p qirrali va 

murakkab bo‘lib, unga iqtisodiy muhit, me’yoriy-

huquqiy baza, moliyaviy resurslardan foydalanish 

imkoniyatlari, madaniy va ijtimoiy munosabatlar, 

shuningdek, texnologik taraqqiyot darajasi kabi omillar 

bevosita ta’sir ko‘rsatadi. Mazkur omillarning o‘zaro 

uyg‘unligi hududiy tadbirkorlik muhitining shakllanishi 

va barqaror rivojlanishini belgilab beradi. 

Ushbu xususiyatlarni chuqur tahlil qilish davlat 

boshqaruvi organlari, moliya institutlari hamda 

tadbirkorlik subyektlari o‘rtasida samarali hamkorlikni 

yo‘lga qo‘yish imkonini yaratadi. Xususan, institutsional 

muhitni takomillashtirish, moliyaviy qo‘llab-quvvatlash 

mexanizmlarini kengaytirish va innovatsion faoliyatni 

rag‘batlantirish orqali kichik biznes subyektlari uchun 

qulay va raqobatbardosh iqtisodiy sharoitlarni 

shakllantirish mumkin. 

Xulosa qilib aytganda, kichik biznes va xususiy 

tadbirkorlikni qo‘llab-quvvatlash faqat alohida xo‘jalik 

yurituvchi subyektlarning rivojlanishini ta’minlash bilan 

cheklanmaydi, balki hududiy iqtisodiyotning 

moslashuvchanligi, barqarorligi va innovatsion 

salohiyatini oshirishga qaratilgan kompleks tizimni 

shakllantirishni nazarda tutadi. Strategik yo‘naltirilgan 

davlat siyosati va jamoatchilik ishtirokining 

kuchaytirilishi natijasida hududlarda kichik biznes 

muvaffaqiyatiga asoslangan uzoq muddatli ijtimoiy-

iqtisodiy taraqqiyot uchun mustahkam poydevor 

yaratiladi. 

